Шәһәр күләмендә үткәрелә торган 

муниципаль этап олимпиадасының 

Татар халкы һәм Татарстан тарихы

 фәненнән олимпиада сораулары

8 нче сыйныф.
Биремнәрне үтәү өчен 3 сәгать вакыт бирелә 

Иң югары балл: 42
1. Күренекле галимнәрнең фоторәсемнәрен аларның казанышлары белән туры китерегез. Җавапны таблицага языгыз. (Һәрбер дөрес җавап өчен 1 б., иң югары – 4 б.)

1. Эчке авырулар клиникасы профессоры, табиб. Аның турында Идел-Кама төбәгендә һәм Себердә дә яхшы беләләр. Университетта ул оештырган фәнни мәктәптән күпсанлы табиб-практиклар һәм профессорлар чыга. Ул Адмиралтейство бистәсендә хастаханә ача. Галим үлгәннән соң, әлеге хастаханәгә аның исеме бирелә.
2.  Казан профессоры, астроном. Аның хезмәтләрен хәтта ерак Лондонда да беләләр, ул анда Король астрономия җәмгыятенең әгъзасы итеп сайлана. Галим Кояшның пространстводагы хәрәкәтен өйрәнүнең яңа ысулын эшли, башка галимнәрдән ярты гасыр элегрәк Галактиканың әйләнүе турындагы идеяне әйтә.
3.  Алабуга өязе Бехтерово авылында туган медицина докторы. эксперименталь психологиягә нигез сала. Казан университеты каршында ул Россиядә беренче психофизиология лабораториясен ача. 
4.  Казан университеты профессоры. Лингвистика өлкәсендә зур мирас калдыра. Беренчеләрдән булып татар телен эксперименталҗ-фонетик өйрәнү эшен башлап җибәрә.
Җавап:

	Галим
	Фоторәсем
	Фәнни казанышлары

	Василий Алексеевич Богородицкий
	
	


	Николай Андреевич Виноградов
	
	

	Владимир Михайлович Бехтерев
	
	

	Мариан Альбертович Ковальский
	
	


2. Вакыйга һәм даталарны туры китерегез. (Һәрбер дөрес җавап өчен 1 б., иң югары – 7 б.)
	1. 1804 ел
	А.Казан ханлыгы төзелә

	2. 922 ел
	Б. Монгол гаскәрләре Идел Болгарын яулап ала

	3. 1861 ел, 12 апрель
	В. Казан университеты ачылу

	4. 1445 ел
	Г. Казан татар укытучылар мәктәбе ачыла

	5. 1236 ел
	Д. Идел Болгары дәүләтендә ислам дине кабул ителә

	6. 1876 ел
	Е. Дәүләт крестьяннарының җир реформасы

	7. 1868 ел
	Ж. Бизнә восстаниесе


3. XIX йөзнең беренче яртысында Татарстан төбәгенең сәүдә әйләнешендә беренче урынны нәрсә алып тора? (1 б.).
А. Сабын

Б. Урман һәм агач эшләнмәләр
В. Икмәк
Г. Тукыма
Д. Күн
Җавап: _____________________________
4. Вакыйгаларны хронологик тәртиптә урнаштырыгыз. (2 б.)
А. “Тәрҗеман” газетасы чыга башлый. 
Б. Казанда Икенче ирләр гимназиясе ачыла. 

В. Иделдә беренче пароход йөри башлый.

Г. Бизнә восстаниесе.

Д. Казанда шәһәр фәнни-сәнәгать музее ачыла.
Җавап: ____________________________________
5. 1861 елда Казан губернасында крестьяннарның кайсы төркеме күпчелекне тәшкил иткән? (1 б.)
А. Алпавыт крестьяннары 

Б. Удел крестьяннары

В. Дәүләт крестьяннары

Г. Монастырь крестьяннары

Җавап:________________________________________________________
6.  1865 елда Казанда гомумхалык шәһәр китапханәсе ачыла. Аның нигезен кем тарафыннан бүләк иткән китап коллекциясе тәшкил итә? (1 б.)


А. Андрей Федорович Лихачев

Б. Николай Павлович Загоскин
В. Николай Иванович Второв

Г. Петр Михайлович Медведев


Җавап: ____________________















7. Исемлектә китерелгән артык кешене билгеләгез. Калган шәхесләрне нәрсә берләштерә? (артык шәхес дөрес билгеләнгән – 1 б., калган шәхесләрне нәрсә берләштерә – 1 б., иң югары – 2 б.)
А. Сергей Тимофеевич Аксаков
Б. Максим Горький
В. Евгений Абрамович Боратынский
Г. Лев Николаевич Толстой
Д. Николай Семенович Лесков
Җавап: ______________________________
8. “Казан университеты һәм аның фәнни мәктәпләре” таблицасын тутырыгыз. (Һәрбер дөрес юл өчен – 1 б., иң югары – 4 б.)
	Фәнни мәктәп
	Фәнни мәктәпкә нигез салучы
	Төп фәнни казанышлары һәм ачышлары

	
	Н.И.Лобачевский
	

	
	Н.Н.Зинин
	

	
	Х.Д.Френ
	

	
	И.М.Симонов
	


9. 1636 елда түбәндәге шәхесләрнең кайсысы Казанда була? (1 б.) 

А. Патша Михаил Федорович Романов;

Б. Казах ханы Җанибәк;

В. Немец сәяхәтчесе Адам Олеарий;

Г. Француз язучысы Александр Дюма (әтисе).

Җавап: ______________________________
10. Татар ханлыкларының ничәнче елда яулап алынуларын күрсәтегез. Җавабыгызны таблицага языгыз. (Һәрбер дөрес җавап өчен – 1 б., иң югары – 4 б.)
А. Әстерхан ханлыгы
Б. Казан ханлыгы

В. Кырым ханлыгы

Г. Себер ханлыгы
Җавап:

	1598 ел
	1557 ел
	1552 ел
	1783 ел

	
	
	
	


11. Документаль чыганактан китерелгән өзектә нинди тарихи вакыйга һәм урын турында сүз барганын билгеләгез. (2 б.)
«...Крестьяннар хатын-кызларны авылдан озаттылар. Адъютант Половцевның, руханиның, җитәкченең һәм Апраксинның үзенең Петровны бирү турында кат-кат үгетләүләренә карамастан, халык бер үк сүзне кабатлады: «Бирмибез, без патша яклы, безгә атсагыз, патша Александр Николаевичның үзенә атачаксыз». Биш яки алты залп ясалды, башта солдатлар төбәми генә аттылар, 300 адым ераклыгында 3-4 кеше егылды, әмма крестьяннарның ныклыгыннан ярсыган солдатлар дүртенче залпта һәрбер пуляны төбәп ата башладылар, мескен халык дивар кебек кузгалмыйча торды... ахыргы залпта чигенә һәм кача башлады...»  

Җавап: _________________________________________________________

12. Текстта Казан губернасының нинди предприятиесе турында сүз бара? (2 б.)
Завод заманча техника белән, шул исәптән пар машиналары белән җиһазландырылган. Предприятиедә 1,5 мең даими эшче хезмәт итә. Аның лабораторияләрендә Казан университетының күренекле химиклары эшли. Мәшһүр Казан химик мәктәбе әлеге оешмага җитештерү нәтиҗәлелеген күтәрү һәм ул ясап чыгарган продукцияне камилләштерү өчен һәрдаим ярдәм итеп тора. 1868 елда заводка танылган галим Александр Бутлеровның укучысын, химик-галим Константин Зайцевны чакыралар. Биредә ул үзенең лабораториясен оештырып җибәрә һәм аның белән җитәкчелек итә. Галимнең ачышлары дөньяда беренче тапкыр нәкъ менә әлеге оешманың җитештерүендә кулланыла башлый. Мәшһүр галим Александр Арбузов та консультант-химик сыйфатында әлеге комбинат белән күп еллар дәвамында хезмәттәшлек итә... Гомумән, бу оешма Казан император университеты белән беркайчан да элемтәсен өзми.   
Җавап: ___________________________________________________________
13. 1552 елда Казанны яулап алганнан соң Россия патшаларының 1917 елга кадәр сакланган яңа титулы барлыкка килә. Нинди титул турында сүз бара? (1 б.)
Җавап: __________________________________

14. Татарстан республикасының фән һәм сәнгать әһелләрен аларның эшчәнлек төрләре белән туры китерегез. (Һәр дөрес җавап – 1 б., иң югары – 10 б.)
	Фән һәм сәнгать әһелләре
	Эш төрләре

	1.  Әхмәт Ерикәй
	   А.  Язучы

	2.  Сәхибҗамал Гыйззәтуллина-Волжская
	   Б.  Драматург

	3.  Рөстәм Яхин
	   В.  Шагыйрь

	4.  Ибраһим Нуруллин
	   Г.  Рәссам

	5.  Хәмит Мөштәри
	   Д.  Артист

	6.  Кәрим Тинчурин
	   Е.   Әдәбият галиме

	7.  Булат Солтанбәков
	   Ж. Композитор

	8.  Әмирхан Еники
	   З.  Тарихчы

	9.  Бакый Урманче
	   И.  Җырчы

	10.  Мөнирә Булатова
	   К.  Физик галим


Җавап:

	1
	2
	3
	4
	5
	6
	7
	8
	9
	10

	
	
	
	
	
	
	
	
	
	


15. Түбәндә китерелгән темаларның берсен сайлап эссе языгыз.
Теманы ачкан өчен  - 1 балл,  тиешле итеп (корректлы) китерелгән факт һәм даталар - 2 балл, дөрес аргументлар китерү - 3 балл, төрле фикер һәм карашлар китерелә һәм аларга шәхси мөнәсәбәт белдерелә - 4 балл (иң югары 10 балл).
· Казан университеты һәм аның Идел буе халыкларының мәгарифендә тоткан урыны.
· Татар халкы тарихында һәм мәдәниятендә исламның роле.
· 1812 елгы Ватан сугышында татарлар.
· Татар халкы тарихында күчмә һәм утрак мәдәниятләр синтезы.

